
Սիրելի՛ համաքաղաքացիներ, 

 Վաղարշապատ (Էջմիածին) համայնքի զարգացմանը խթանելու եւ մատուցվող հանրային 

ծառայությունների մակարդակը բարձրացնելու, քաղաքի եւ բնակչության հանրային 

կարիքները բավարարելուն ուղղված գործառույթներն արդյունավետ իրականացնելու, 

համայնքին վերապահված լիազորությունների սահմաններում դրա առջեւ ծառացած 

խնդիրներին ծրագրային եւ համակարգված մոտեցումներ, լուծումներ տալու համար պետք 

է իրականացնել հեռանկարային ռազմավարություն: Այդ նպատակների իրագործամանն է 

ուղղված Վաղարշապատ (Էջմիածին) քաղաքի զարգացման հնգամյա ծրագիրը:  

Կարծում եմ՝ ցանկացած էջմիածնեցի ապրում է այն հաճելի գիտակցմամբ, որ ինքը բնակիչն 

է այն հզոր քաղաքի, որն իր վրա է կրում երկար ու ձիգ դարերի կնիքը եւ համայն հայության 

հոգեւոր կենտրոնի պատվաբեր անունը: Սա անչափ հաճելի, բայց միեւնույն ժամանակ 

պարտավորեցնող զգացում է, որը յուրաքանչյուրիս ստիպում է փայփայելով մեր սուրբ 

քաղաքի անցյալը եւ լավագույն ավանդույթները, դրա պատմական դեմքը՝ միեւնույն 

ժամանակ ձգտելով քայլել ժամանակին համընթաց եւ ստեղծել հարմարավետ, անվտանգ եւ 

ժամանակակից քաղաք: 

Հավատացած եմ, որ փոխադարձ հարգանքով, վստահությամբ եւ համագործակցությամբ 

յուրաքանչուրն իր տեղում, իր աշխատանքնով, իր հնարավորությունների եւ 

կարողությունների սահամաններում, միասնական ուժերով պարտավոր է կառուցել, 

շենացնել, հզորացնել եւ ապագա սերունդներին փոխանցել հազարամյակների 

պատմություն ունեցող մեր քաղաքը: Հայ ժողովրդն իր միասնական եւ հավաքական ուժ 

լինելու կարողությունը ամբողջ աշխարհին ցույց տվեց 2018 թվականի 

ն մենք միասին, համայն հայությունս, մեկ բռունցք դառնալով, միասնական ուժերով 

հաղթեցինք ոչ բռնի, խաղաղ թավշյա հեղափոխությունում: Քաջ գիտակցելով պատմական 

այս պահի կարեւորությունը՝ մենք նաեւ լիարժեք պատկերացնում ենք այն մեծ 

պատասխանատվությունը, որն ունենք մենք բոլորս հետագա սերունդների առջեւ:  

Մեր քաղաքում կուտակված խնդիրները բազմաթիվ են եւ դրանք ամենօրյա սրտացավ եւ 

օպերատիվ աշխատանք, լուծումներ եւ հստակ քայլեր են պահանջում: Կան բազմաթիվ 

ոլորտներ, որտեղ համակարգային նոր մոտեցումների, բարեփոխումների խիստ 

անհրաժեշտություն կա: Այս ամենով հանդերձ, մեր աշխատանքի ամենագլխավոր 

սկզբունքն եւ գերակա ուղղությունը լինելու է քաղաքացու շահերի, իրավունքների 

պաշտպանությունը, կենցաղային եւ կենսական հարմարավետության ապահովումը:  

Քաղաքի բնակչությանը մասնակից դարձնելով հանրային նշանակություն ունեցող եւ 

բնակչությանը հուզող որոշումների կայացմանը, լսելի դարձնելով բոլոր կարծիքները, մենք 

կձեւավորենք քաղաքի մասնակցային կառավարման մշակույթի նոր մոդել:  

Վաղարշապատ (Էջմիածին) քաղաքի հնգամյա զարգացման ծրագրի նպատակն է քաղաքի 

կայուն եւ համաչափ զարգացման ապահովումը, համայնքի բնակիչների կյանքի որակի 

բարձացումը, նրանց կենսագործունեության միջավայրի բարեկարգումը եւ բարելավումը,  

համայնքի պատմամշակութային ժառանգության ծառայեցումը համայնքի կարիքների 

բավարարմանը` դրանով նպաստելով համայնքի ներդրումային գրավչության 

բարձրացմանն ու բարենպաստ բիզնես-միջավայրի ձեւավորմանը: Հաշվի առնելով 

բնակչության կենսական շահերը եւ բարեկեցությունը, մարդկային զարգացումը՝ որպես 

հետեւանք երաշխավորելով  Վաղարշապատի (Էջմիածին)  բնակիչների  կյանքի որակի 

էական բարելավումը։ 

Մեր գլխավոր տեսլականն է Վաղարշապատ (Էջմիածին)ը դարձնել անվտանգ, մաքուր, 

կանաչապատ, հարմարավետ ապրելու եւ գործելու կենսամիջավայր, իսկ այցելուների 

համար՝ զբոսաշրջության եւ ներդրումային գրավչության կենտրոն: Այդ նպատակին 

հասնելու համար պետք է հետեւողականորեն լուծել բոլոր հիմնախնդիրները, քաղաքային 

տնտեսությունում առկա մարտահրավերները ոլորտ առ ոլորտ, քայլ առ քայլ:  

Այդ նպատակներին հասնելու համար մենք կանցնենք բազմաթիվ  խնդրիրների միջով , բայց 

միայն համբերատարությամբ, փոխադարձ հարգանքով վստահությամբ եւ 

համագործակցությամբ կկարողանանք լուծել դրանք։ Վստահեցնում եմ, որ ուժերիս 

ներածին չափով օր ու գիշեր աշխատելով, կատարելով նույնիսկ անհնարինը, ծառայելու եմ 

մեր քաղաքի բնակչությանը։ 

Առաջիկա տարիներին՝ հրատապ լուծման անհրաժեշտություն ունեն քաղաքի 

աղբահանության, եւ ընդհանրապես, կենցաղային կոշտ թափոնների կառավարման 

խնդիրները՝ նոր, ժամանակակից չափորոշիչներին համապատասխան աղբի 

վերամշակման գործարանի հիմնման ծրագրերի մշակումը: Սակայն կարեւորում եմ նաեւ 

ասել, որ յուրաքանչյուրս պետք է գիտակցենք ամենքիս անհատական 

պատասխանատվությունը շրջակա մաքրության պահպանության հարցում։ 

Որպես գերակա ուղղություն առաջնահերթ կարեւորություն ունեցող հիմնախնդիր է 

Վաղարշապատ (Էջմիածին) քաղաքում ընդհանուր օգտագործման ավտոմոբիլային 

տրանսպորտով ուղեւորների կանոնավոր փոխադրումներ իրականացնելը եւ 

տրասպորտային սպասարկման ապահովումը:  

Կրթության ոլորտում առաջնային են լինելու նախադպրոցական հաստատությունների 

մակարդակի բարձրացման, շենքային պայմանանների բարելավմանն ուղղված ծրագրերը: 

 Քաղաքաշինության ոլորտում միասնական մոտեցումների ձեւավորման եւ ոլորտի 

կանոնակարգման նպատակով մասնագիտական եւ հանրային քննարկումների միջոցով 

անհրաժեշտ է մշակել քաղաքային զարգացման քաղաքաշինական ռազմավարության, 

քաղաքաշինական ծրագրերի եւ դրանց առաջնահերթությունների վերաբերյալ 

իրականացնել հանրային լայն քննարկումներ եւ հասարակական հարցումներ, 

չոտնահարելով յուրաքանչյուր քաղաքացու իրավունքները:  

Ամենօրյա ուշադրության կենտրոնում են լինելու քաղաքի բնապահպանական խնդիրները: 

Մի կողմից բացառելով հանրային կանաչ տարածքների հաշվին կառուցապատման 

արդյունքում հանրային շահի ոտնահարումը, կանաչ տարածքների ոչնչացումը՝ 

նպատակային ծրագրեր կիրականացվեն կանաչապատման նոր մոտեցումների կիրառման 

եւ ոլորտի արդյունավետության բարձրացման ուղղությամբ: 

Գերակա ուղղություններից է լինելու սոցիալական ապահովության համակարգի 

բարելավումը: Սոցիալական խոցելի խմբերի աջակցությանն ուղղված հասցեական 

ծրագրերի իրականացմամբ կրելու է շարունակական բնույթ:  

Քաղաքի զբոսաշրջային գրավչության բարձրացման նպատակով ծրագրեր կիրականացվեն 

զբոսաշրջության ենթակառուցվածնքերի զարգացման խթանման, զբոսաշրջային 

ինքնության ստեղծման ուղղությամբ: 

 Գործունեության կարեւոր ուղղություններից է լինելու գործարարության եւ ներդրումների 

համար բարենպաստ միջավայրի ապահովումը, համայնքի եւ գործարար միջավայրի միջեւ 

փոխշահավետ համագործակցության խթանումը, համայնք - մասնավոր հատված 

համագործակցության ընդլայնումը քաղաքային տնտեսության տարբեր ոլորտներում՝ 

նպատակ ունենալով վերջինիս միջոցով ոլորտում ապահովել անհրաժեշտ ներդրումներ, 

բարձրացնել տվյալ ոլորտներում կառավարման արդյունավետությունը, ինչպես նաեւ 

մատուցվող ծառայությունների որակը: Քաղաքային տնտեսության կառավարման 

արդյունավետության բարձրացման նպատակով ոլորտային ենթակառուցվածքային 

ծրագրերի իրականացման ընթացքում ընդլայնելու ենք նորարարական գաղափարների, 

տեղեկատվական նորագույն տեխնոլոգիաների կիրառությունը:  

Ես հավատում եմ, որ մեր միասնական եւ վստահ քայլերով, համախմբվածությամբ, մեր 

քաղաքի նկատմամբ սրտացավ եւ հոգատար վերաբերմունքով, անսահման սիրով ու բարձր 

պատասխանատվությամբ, ազնիվ աշխատանքի ու նվիրումի շնորհիվ կարող ենք շենացնել 

մեր քաղաքը, մեր Վաղարշապատը (Էջմիածին):  

 

Վաղարշապատ (Էջմիածին) համայնքի ղեկավար Դիանա Գասպարյան 

ՆԱԽԱԲԱՆ 

Վաղարշապատ (Էջմիածին) համայնքի  զարգացման  ծրագիրը փաստաթուղթ է, որը 

բովանդակում է համայնքի զարգացման հիմնական ուղղություններն  ու տարածական 

պլանավորման եւ ենթակառուցվածքների ընդհանուր զարգացման վիճակի  

կանխատեսումները: Զարգացման ծրագրի հիմնական նպատակն է նախանշել քաղաքային 

տնտեսության զարգացման ուղղությունները՝ հաշվի առնելով առկա հիմնախնդիրները եւ 

ֆինանսական հնարավորությունները:  Հեռահար նպատակը համայնքի կայուն եւ 

համաչափ զարգացումն է, որին հասնելու հիմնաքայլերը նախանշվում են սույն ծրագրով եւ 

պետք է արվեն առաջիկա 5 տարիներին: Զարգացման ծրագրի իրականացման արդյունքում 

կանխատեսվող տեսլականը հետեւյալն է՝  

 Նոր որակի քաղաքային միջավայր, առավել գրավիչ բնակիչների, հյուրերի եւ 

զբոսաշրջիկների համար 

 Հոգեւոր մայրաքաղաքին հարիր  ճարտարապետական միասնական ոճ,  քաղաքի 

կոլորիտային  դիմագիծ 

 Միջազգային ստանդարտներին համապատասխան հանգստի գոտիներ եւ 

այգիներ 

 Սմարթ լուծումներ. նորարար տեխնոլոգիաների կիրառում 

 Ակտիվ ներդրումային շուկա 

 Զարգացած փոքր ու միջին ձեռնարկություններ 

 Համայնքում Տեղական ինքնակառավարման մարմինների բաց  եւ թափանցիկ 

կառավարում, բնակիչները մասնակցություն ՏԻՄ բոլոր օղակների որոշումների 

կայացմանը  

Վաղարշապատ (Էջմիածին) համայնքի  զարգացման  ծրագիրը առաջիկա հինգ տարիների 

համար հանդիսանալու է համայնքի զարգացման հիմնական փաստաթղթերից մեկը: 

Ինչպես արդեն վերը նշվեց, այն պայմանավորված է համայնքային ծրագրերի 

իրականացման եւ ծառայությունների մատուցման համար անհրաժեշտ  ֆինանսական 

միջոցների  եւ  ենթակառուցվածքների առկայությամբ եւ  ներառում է Էջմիածին համայնքի 

ղեկավարի նախընտրական ծրագրի բաղադրիչները: Առաջարկվող զարգացման ծրագրում 

նախանշված է  առաջիկա 5 տարիների համար  սահմանված գերակայությունները, եւ այն 

նպատակային արդյունքի ռազմավարությունը,  որին ձգտում է հասնել համայնքը կամ որով 

պետք է ավարտվի ծրագիրը:  

Համայնքի նախանշած գերակայությունները՝ 2019-2023 

թվականների համար 

   Ելնելով համայնքի զարգացման նախանշած տեսլականից՝ Վաղարշապատ (Էջմիածին) 

համայնքի 2019-2023 թվականների գերակայություններն են.   

1. Հանրային կանաչ տարածքների ավելացումը, նոր հանգստի գոտիների եւ այգիների 

կառուցում  

2. Ներքաղաքային տրանսպորտի համակարգի ներդնում  եւ  տրասպորտային 

սպասարկման ապահովում 

3. Քաղաքի աղբահանության կազմակրպման համակարգային փոփոխում 

4. Կոշտ թափոնների կառավարման ժամանակակից համակարգի ստեղծում, այդ թվում՝ 

աղբահանության կազմակերպման եւ կարգավորման, նոր աղբավայրի եւ աղբի 

վերամշակման գործարանի ստեղծման մեկնարկի ապահովում: 

5. «Սմարթ» լուծումների ներդնում  

6. Գործարարության եւ ներդրումների համար բարենպաստ միջավայրի ապահովում 

7. Բնակարանաշինության խթանում  

8. Վաղարշապատի (Էջմիածին) զբոսաշրջային ինքնության ստեղծում, զբոսաշրջության 

եւ նրա հարակից բիզնեսների զարգացում  

9. Պետական, համայնքային եւ մասնավոր գործընկերության ակտիվացում  եւ 

արդյունավետության բարձրացում 

10.  Նախադպրոցական հաստատությունների եւ արտադպրոցական համակարգերի 

բարեփոխումների շարունակականության ապահովում, մատչելիության եւ 

ներառականության հնարավորությունների ապահովում  

11. Քաղաքի մասնակցային կառավարման մշակույթի ձեւավորում՝ բնակչությանը 

մասնակից դարձնելով հանրային նշանակություն ունեցող եւ բնակչությանը հուզող 

որոշումների կայացմանը՝ հարցումների, քննարկումների, հանրային լսումների, 

քաղաքապետարանի պաշտոնական կայքում ծրագրերին ծանոթանալու եւ 

քվեարկելու հնարավորությամբ  եւ տեղական հանրաքվեների միջոցով 

Զարգացման ռազմավարությունը  

Վաղարշապատ (Էջմիածին)  համայնքի հնգամյա զարգացման ծրագրի ռազմավարությունը 

համայնքի քաղաքականության,  նպատակների եւ ծրագրերի ամբողջությունն է, որոնք ցույց 

են տալիս, թե ի՞նչ եւ ինչպե՞ս պետք է անել համայնքի ցանկալի ապագային հասնելու 

համար: 

Վաղարշապատ (Էջմիածին) քաղաքի զարգացման 2019-2023 թվականների 

ռազմավարությունը կառուցված է համայնքի միջոցների, քույր եւ գործընկեր քաղաքների 

հետ արդյունավետ համագործակցության եւ  միջազգային լավագույն փորձի 

ուսումնասիրման եւ կիրառման միջոցով  նախանշված արդյունքին հասնելու տեսլականի 

հիման վրա եւ հետապնդում է կայուն զարգացման նպատակներ: Նախանշած գերակա 

խնդիրների վերացումը պետք է ուղեկցվի այնպիսի ռազմավարությունների կիրառմամբ, 

որոնք կնպաստեն տնտեսական աճի խթանմանը եւ  մի շարք սոցիալական կարիքների 

բավարարմանը, այդ թվում՝ կրթության, առողջապահության, սոցիալական 

պաշտպանության եւ աշխատանքի հնարավորությունների ոլորտներում՝ միաժամանակ 

լուծելով կլիմայի փոփոխության եւ շրջակա միջավայրի հետ կապված խնդիրները: Նոր 

նպատակները բացառիկ են այնքանով, որ կոչ են անում անցնել գործողությունների՝  

խթանելու բարգավաճումը եւ միաժամանակ պաշտպանելու մոլորակը: 

       Կանաչ եւ շնչող Էջմիածին գործողությունների ծրագիր.  մթնոլորտի, օդի մաքրության, 

կանաչապատ տարածքների պահպանության ու ընդլայնման հիմնախնդիրներ.  

      «Կանաչ  եւ  շնչող Էջմիածին » գործողությունների ծրագիրը  կառուցված է տեսլական - 

ռազմավարական նպատակներ – արտաքին տեսք առանցքի շուրջ:   

Ծրագիրն ուղղված է համայնքի կայուն զարգացմանը, համայնքի բնակավայրերի 

բարեկարգմանը եւ կանաչապատմանը, աղբահանության, կոմունալ տնտեսության 

աշխատանքների բարելավմանը, ճանապարհային ենթակառուցվածքների 

օպտիմալացմանը, աղետների ռիսկերի նվազեցման եւ դիմակայունության բարձրացմանը, 

շրջակա միջավայրի եւ հանրային առողջության պահպանությանը եւ, անշուշտ, արտաքին 

տեսքի բարելավմանը: «Շնչող քաղաք» ծրագիրը նաեւ զբոշարջության տեմպերի աճին  

խթանող միտում ունի:  



 11 ՎԱՂԱՐՇԱՊԱՏ  (ԷՋՄԻԱԾԻՆ) Հ ԱՄԱՅՆՔԻ  2019-2023  ԹՎԱԿԱՆՆԵՐԻ  
Հ ՆԳԱՄՅԱ  ԶԱՐԳԱՑՄԱՆ ԾՐԱԳԻՐ  

 

Ծրագիրն իրենից ենթադրում է ավելացնել քաղաքի կանաչ  գոտիները, այգիները,  

մայթեզրերի եւ բնակելի շենք-շինությունների բակային հատվածները  համալրել նոր 

ծառատեսակներով, ծաղիկներով, ֆլորայի այլ ներկայացուցիչներով:  Շեշտը դրվելու է 

ծաղկող ծառատեսակների վրա, որոնք ոչ միայն նոր շունչ կհաղորդեն  քաղաք արտաքին 

տեսքին, կհարստացնեն օդը թթվածնով, այլեւ կշարժեն քաղաք այցելող զբաշարրշիկների 

հետաքրքրությունը, ինչն իր հերթին կնպաստի անցուդարձի ավելացմանը, քաղաքի 

հյուրերի թվի աճին:  Ծառատեսակներն ընտրվելու են քաղաքի աշխարհագրական դիրքը եւ 

բնակլիմայական պայմանները  հաշվի առնելով:  

Առաջիկա տարիներին՝ հրատապ լուծման անհրաժեշտություն ունեն քաղաքի 

աղբահանության, եւ ընդհանրապես, կենցաղային կոշտ թափոնների կառավարման 

խնդիրները՝ նոր, ժամանակակից չափորոշիչներին համապատասխան աղբի 

վերամշակման գործարանի հիմնման ծրագրերի մշակումը: Նախատեսվում է 

համակարգային փոփոխություն՝ ավտպարկի թարմացում,  նոր մեծ աղբարկղների 

տեղադրում, աղբի տեսակավորման աղբամանների տեղադրում  (սննդի, պլաստիկի, թղթե 

թափոնների համար):  Նորագույն համակարգի ներդրումը կնպաստի աղբահանման 

կազմակերպման էլ ավելի բարելավմանը, քաղաքի մաքրության պահպանմանը, կոշտ 

թափոններին երկրորդ կյանք տալու գործընթացին:  

Նախատեսվում է էականորեն ավելացնել քաղաքում տեղադրված աղբարկղների թիվը,  

աղբամաններ տեղադրվել նաեւ  բնակելի սեփական տների դիմային մասում:  

Ոլորտի բարելավումը պահանջում է նաեւ հետեւողական բացատրական եւ քարոզչական  

աշխատանք քաղաքացիների հետ, ինչն իրականացվելու  է տարբեր եղանակներով, 

օրինակ՝   սոցալական պաստառներով, դպրոցականների հետ տարբեր ծրագրերի 

կիրառմամբ եւ այլն: Աչքի առաջ ունենալով եվրոպական երկրների կայացած փորձը, մենք 

կարող ենք ծրագիրն արդյունավետ կիրառել քաղաքում՝ ունենալով անհրաժետ բոլոր 

նախադրյալներն ու հիմքերը: Այն կարող է շահավետ գործակցություն դառնալ նաեւ 

քաղաքացու եւ ձեռներեցների միջեւ:  

Լինելով «Շնչող քաղաք» ծրագրի մի մասը, այն ունի բնապահպանական նշանակություն, 

քանի օր աղբի վերմշակումը էականորեն նվազեցնում է օդի աղտոտվածության 

մակարդակը: 

Քանի որ պլաստիկը բնության մեջ չի քայքայվում մի քանի դար, աղբի վերամշակումը ունի 

լուրջ էկոլոգիական նշանակություն:  Սա իր հերթին կնպաստի էջմիածինը 

տարածաշրջանային էկոքաղաք  դարձնելու տեսլականի  իրագործման տեմպերի 

արագացմանը: 

Հետագայում, հաշվի առնելով քաղաքի բյուջեն, ներդրումների չափը, կկառուցվի աղբի 

վերամշակման  գործարան: 

    Նոր որակի քաղաքային միջավայրի ապահովման ճանապարհին հաջորդ 

մարտավարական քայլը քաղաքի դիմագծի ստեղծումն է:  

     Յուրաքանչյուր քաղաք ունի տեսանելի եւ զգայական մի շարք ասպեկտներով 

պայմանավորված  դիմագիծ: Հենց սեփական դիմագծով էլ առանձնահատուկ է ամեն մի 

քաղաք: Լինելով համայն հայության հոգեւոր մայրաքաղաքը Վաղարշապատ (Էջմիածին) 

համայնքի գերակա խնդիրներից է քաղաքաշինական միասնական ոճի բացակայությունը եւ 

բնակելի շենքերի ֆասադների մաշվածությունն ու անհրապույրությունը: Համայնքի 2019-

2023 թվականների զարգացման ծրագիրը նախատեսում է համապատասխան 

ժամանակահատվածում մշակել եւ սահմանել ճարտարապետական միասնական ոճ, 

ինչպես նաեւ  ենթադրում է առաջիկա 5 տարում իրականացնել համայնքի կենտրոնական 

Սբ. Մ.Մաշտոց փողոցի բնակելի շենքերի արտաքին հարդարանքի (ֆասադ) վերափոխում՝ 

միասնականության եւ հոգեւոր մայրաքաղաքի դիմագծի ստեղծման սկզբունքով:  

Համայնքի խնդիրների եւ առաջիկա 5 տարվա տեսլականի գերակայություններում 

ամփոփոված այս առաջնահերթությունը կարեւոր է ոչ միայն համայնքի բարեկարգման 

տեսանկյունից, այլեւ զբոսաշրջության զարգացման հիմնաքարերից է: 

  Որպես քրիստոնեությունը պետական կրոն ընդունած առաջին պետության հոգևոր 

կենտրոն Վաղարշապատ (Էջմիածին) քաղաքը օժտված է զբոսաշրջության ռեսուրսային 



 13 ՎԱՂԱՐՇԱՊԱՏ  (ԷՋՄԻԱԾԻՆ) Հ ԱՄԱՅՆՔԻ  2019-2023  ԹՎԱԿԱՆՆԵՐԻ  
Հ ՆԳԱՄՅԱ  ԶԱՐԳԱՑՄԱՆ ԾՐԱԳԻՐ  

 

հզոր ներուժով, որը կարող է ներազդել ոլորտի  կայուն զարգացման վրա: Ցավոք սրտի, մինչ 

օրս այս ուղղությամբ էական քայլեր արված չեն:  

Ոլորտի հիմնախնդիրներն են. 

1. Հյուրանոցների բացակայություն 

2. Զբոսաշրջային ենթակառուցվածքների անհրաժեշտություն 

3. Վաղարշապատ (Էջմիածին)  քաղաքի զբոսաշրջային բրենդի բացակայություն  

4. Զբոսաշրջիկին անհրաժեշտ տեղեկատվության մատչելիության եւ զբոսաշրջային  

քարտեզների, ինտերակտիվ քարտեզներում օտարալեզու կողմնորոշիչ 

վահանակների բացակայություն, 

5. Հանրային զուգարանների բացակայություն 

6. PR գործոնի պակաս 

Ընդունելով զբոսաշրջությունը որպես տնտեսության զարգացման գերակա ճյուղ, 

Վաղարշապատ (Էջմիածին) համայնքի 2019-2023 թվականների զարգացման ծրագրում 

ներառված բոլոր գերակայությունները փոխկապակցված եւ ուղիղ համեմատական են 

համայնքում զբոսաշրջության զարգացմանը:  

Խնդրի կարգավորման ուղղությամբ ռազմավարական առաջին քայլը բաց, թափանցիկ եւ 

ապահով ներդրումային դաշտի ձեւավորումն է եւ հյուրանոցային բիզնեսի խրախուսումը: 

Ծրագիրն առավել քան իրատեսական է, քանզի տեղակայված լինելով մայրաքաղաք 

Երեւանից ընդամենը 20 կմ հեռավուրության վրա, մեծ է հավանականությունը, որ 

հյուրանոցների առկայության եւ ճիշտ մշակված PR ծրագրի  դեպքում զբոսաշրջիկը 

կնախընտրի տեղակայվել Էջմիածնում՝ ելնելով նաեւ մատչելիության տեսանկյունից 

(մայրաքաղաքի համեմատ): Քանի որ այս պահին ոլորտի հիմնական խնդիրը ոչ թե 

զբոսաշրջիկների քիչ հոսքն է, այլ զբոսաշրջիկին համայնքում պահելը, ուստի 

հյուրանոցային բիզնեսի խթանումը լուծման առանցքային քայլերից է: Այս նպատակով, 

համայնքապետարանը Կառավարության հետ համագործակցությամբ կփորձի 

Վաղարշապատը (Էջմիածին) դարձնել հյուրանոցային բիզնեսի համար գայթակղիչ եւ 

շահավետ համայնք:  

         Վաղարշապատ (Էջմիածին) համայնքի 2019-2023 թվականների զարգացման ծրագրում 

առաջնային լուծման խնդիր է համարվում նաեւ  ներքաղաքային տրանսպորտային 

համակարգի ներդնումն ու շահագործման ապահովումը:  

  Քաղաքը չունի համայնքային հասարակական ուղեւորափոխադրումներ իրականացնող 

ներքաղաքային տրանսպորտ, ոլորտն անգամ ուսումնասիրված չէ: Այս խնդիրը թերեւս 

բնակչության կողմից ամենից հաճախ բարձրացվողներից է:   

Ոլորտի հիմնախնդիրներն են.  

1. Ավտոկայանի բացակայություն 

2. Ուղեւորափոխադրումներ իրականացնող ներքաղաքային տրանսպորտի 

բացակայություն 

3. Երթուղային ուղեգծերի մշակման անհրաժեշտություն 

4. Կանգառների արդյունավետ տեղաբաշխման անհրաժեշտություն 

 

    Ելնելով համաքաղաքացիների ցանկություն-պահանջներից, 2018թ-ին 

համայնքապետարանը հայտարարեց մրցույթ ՀՀ  Արմավիրի մարզի Վաղարշապատի 

(Էջմիածին) համայնքապետարանի ընդհանուր օգտագործման ավտոմոբիլային 

տրանսպորտով ուղեւորների կանոնավոր փոխադրումներն իրականացնող 

կազմակերպությունների ընտրության նպատակով: Հաստատվեց Վաղարշապատ 

(Էջմիածին) քաղաքի ներքաղաքային միկրոավտոբուսային երթուղիների  չվացուցակներ  եւ 

ուղեգծեր: Սակայն հայտերի բացակայության պատճառով մրցույթը չկայացավ:  

  Խնդրի կարգավորման համար սույն ծրագրով նախատեսվում է այլ ուղի՝ համայնք-

մասնավոր /միջազգային/ համագործակցություն: Բանակցային հաջող քայլերն արված են: 

Մասնավորապես, ՀՀ-ում  Ֆրանսիայի դեսպանության հետ հաստատած բարեկամական 

փոխհարաբերությունների արդյունքում հնարավոր դարձավ բանակցային կապ հաստատել  

Ֆրանսիայի Նիս քաղաքի հետ: Ծավալված արդյունավետ բանակցության արդյունքում 

ներկայացվել է քննարկվող խնդիրը եւ Նիս քաղաքի քաղաքապետ Պ. Քրիստիան Էստրոզին 

կողմից ցանկություն է հայտնվել Վաղարշապատ (Էջմիածին) քաղաքին նվիրել 7 ավտոբուս՝ 

նպաստելու քաղաքի տրասնսպորտային ցանցի զարգացմանը: Այսպիսով, ելնոլով 

բանակցությունների ընթացքից,  կանխատեսվում է  որոշակի ժամանակահատվածում 

սպասվելիք չափելի արդյունքներ, որոնք կհասցնեն առաջադրված նպատակին:  

      Խնդրի լուծմանը հասնելու համար մանրամասն քննարկվում  ու հստակեցվում է 

երթուղիների ու փոխադրումների կազմակերպման գործընթացը: Սույն ծրագրով 

կանխատեսվում է, որ  քաղաքի տոնին ընդառաջ, համայնքապետարանի կողմից 

էջմիածնեցիները որպես նվեր կունենան իրենց կողմից տարիներ ի վեր բարձրացված խնդրի 

լուծում՝ ներքաղաքային տրանսպորտ: 

   Քաղաքի խիտ բնակեցումը ստիպում է մտածել էներգախնայող, էկոլոգիապես մաքուր ու 

անվտանգ քաղաքային միջոցներ կիրառելու եւ ժամանակին համահունչ «Սմարթ քաղաք» 

ծրագրի ներդրման մասին: Սա իր հերթին կհանգեցնի կառավարման օպտիմալացման եւ 

ծառայությունների որակի բարելավման:  Ուստի, կարեւորելով ժամանակակից քաղաքի 

զարգացման հարցում նորարար տեխնոլոգիաների կիրառումը քայլեր են  ձեռնարկվում 

քաղքում «սմարթ» լուծումների ներդրման ուղղությամբ:  

Առաջիկա 5 տարում այս ուղղությամբ կատարվող քայլերից կլինեն սմարթ այգիների ու 

խելացի կանգառների կառուցումը:  

Սմարթ այգիների հիմնումը նախատեսված է իրականացնել համայնք-քույր քաղաք 

համագործակցության շրջանակներում, իսկ խելացի կանգառերը՝ մասնավոր հատվածի: 

«Խելացի քաղաք» կոչումն ստանալու համար ոչ պակաս կարեւոր է քաղաքային 

լուսավորության մաքուր եւ էներգախնայող տեխնոլոգիաների կիրառումը։ Այս նպատակով 

Էջմիածնի  փողոցներում, բակերում եւ նրբանցքներում  տեղադրված է ավելի քան 2500 

կոնսուլային LED լուսատու:  Ինչպես նաեւ, Էջմիածնի քաղաքապետարանի կարիքները 

հոգալու համար տեղադրվեցլ է գումարային 50 ԿՎՏ արևային ֆոտովոլտային կայան: 

Ծրագրի իրականացման արդյունքում քաղաքապետարանը հնարավորություն ունեցավ 

էլեկտրաէներգիայի ծախսը կրճատել ավելի քան 65 տոկոսով՝ միևնույն ժամանակ 

կրճատելով ածխաթթու գազի արտանետումները: Այս ուղղությամբ աշխատանքները 

առաջիկա 5 տարում եւս կլինեն շարունակական: 

Կանաչ եւ շնչող Էջմիածին ծրագրի հաջող ընթացքը հիմք կարող է հանդիսանալ 

հետագայում էջմիածինը  տարածաշրջանային բացառիկ էկոքաղաք դարձնելու համար:    

Խելացի քաղաքների առկայությունը թույլ կտա օպտիմալացնել ենթակառուցվածքները, 

ծառայությունների մատուցումը, խթանել տնտեսական, սոցիալական, բնապահպանական 

զարգացումը, եւ այլն: 

Խելացի քաղաքում նույնքան խելացի ու ակտիվ քաղաքացիներ ունենալու նպատակով 

կներդրվի «Ակտիվ քաղաքացի» ծրագիրը համայնքապետարանը պաշտոնական կայքում։ 

Վերջինս կխրախուսի մասնակցությունը հանրային որոշումներ ընդունելիս, ինչպես նաեւ 

քաղաքացու ազդեցությունը քաղաքային այս կամ այն խնդրների լուծման մեջ: 

Խելացի տեխնոլոգիաների կիրառումը բնականաբար կնպաստի նաեւ զբոսաշրջության 

զարգացմանը: Զբոսաշրջության զարգացման խելացի լուծումներ պետք են հետեւյալ 

ուղղություններով՝ տեսարժան վայրեր, տրանսպորտի հասանելիություն, հյուրանոցի, 

սննդի, ժամանցի հնարավորությունների, օժանդակ ծառայությունների (բջջային 

հավելվածների, բանկային, բժշկական, եւ այլն): Առհասարակ, որքան զարգացած է քաղաքը 

տեխնոլոգիական լուծումներով, այնքան դա դրական ազդեցություն կունենա ինչպես 

բնակիչների, այնպես էլ հյուրերի սպասարկման մակարդակի, ծառայություններից 

բավարարվածության աստիճանի վրա: 

Բնականաբար, խելացի քաղաքի նորամուծական լուծումներն ավելի դյուրին են դարձնում 

ծառայությունների մատուցումը: Արդյունքում զբոսաշրջիկները լավ տեղեկացված են, 

սոցիալական ցանցերում ակտիվ են եւ կիսում են իրենց փորձը: 

«Խելացի քաղաք»-ը դա մշտապես զարգացող քաղաք է, որտեղ կիրառվում են 

ժամանակակից տեխնոլոգիական մոտեցումները քաղաքացիների եւ քաղաքի հյուրերի 

անվտանգ եւ հարմարավետ կյանքի պայմանների ապահովման համար: 

    Հնգամյա զարգացման ծրագրում ներառված գերակայություն է նաեւ 

բնակարանաշինության խթանումը:  

   Հաշվի առնելով քաղաքի բնակելի շենքերի հնությունը, սեյսմիկ նորմերին 

համապատասխան չլինելը եւ, վերջապես, էսթետիկ առումով անհրապուրությունը, քաղաքը 

կարիք ունի ժամանակակից ճարտարապետության եւ անվտանգության ստանդարտներին 

համապատասխան բազմաբնակարան շենքի: Բազմաբնակարան շենքեր կառուցելու 

խնդիրը գերակա է դառնում նաեւ ուրբանիզացիայի տեմպերից եւ դեպի Վաղարշապատ 

(Էջմիածին) հոսքից ելնելով: Այս առումով նախատեսված քայլերից է գործարարության եւ 

ներդրումների համար բարենպաստ միջավայրի ապահովումը, նորդրումների 

խրախուսումը եւ պայմանների բարելավումը:  


